
Уджтасыс подулавсьö Э.И.Поляковалöн «Грамотаö велöдöм», «Грамматика да гижанног» уджтасъясöн, (Сыктывкар). Уджтасыс базöвöй.

                                               Пояснительная записка

Коми кыв

 Гöгöрвоöдана гижöд.    

            Уджтасыс подулавсьö Э.И. Поляковалöн «Грамотаö велöдöм», «Грамматика да гижанног» уджтасъясöн, (Сыктывкар, 2001). Уджтасыс базöвöй.

Тöдöмлун сетан кытш – филология.

   Посни классъясын коми кывйысь челядь босьтöны медся колана тöдöмлунъяс да кужöмлунъяс. Найö лоасны бур подулöн гырысьджык классъясын грамматика да гижанног велöдöмлы. Серниас да гижöмас велöдчöмкöд öттшöтш сöвмö челядьлöн вежöрыс.

   Коми кывйö велöдöмлöн медшöр могыс:
-быдтыны челядьöс кыдз позьö унджык тöдöмлун босьтны зiльысьясöн, чужан кыв да чужан му радейтысьясöн;

-пуктыны подув кагалöн кыв да серни боксянь сöвмöмлы.

   Могъясыс сувтöдöны задачаяс:

-чужтыны коми кыв дорö муслун, бурджыка тöдны кöсйöм, пыдди пуктöм;

-чужтыны кöсйöм сернитны ас кывйöн, сернитны литературнöй кывйöн;

- сöвмöдны устнöй да гижöда серни;

-сетны челядьлы колана тöдöмлунъяс да кужöмлунъяс коми кывйысь;

-стöчмöдны да паськöдны челядьлысь тöдöмлунъяссö кытшалысь олöм йылысь;

-сöвмöдны челядьлысь мывкыдсö да вежöрсö, артмöдны мöвпалана-донъялана серни;

-велöдны челядьöс видлавны тöдмаланторсö уна боксянь: орччöдны, öтвывтны, торйöдны, аддзыны медтöдчанасö,вайöдны тöдöм—велöдны тодöмлунъяссö босьтны ас выннаныс.

   Велöдöмыс кыз вынсö мунö проблемно-диалогическöй методöн, кöнi тöдöмлунъясыс дасьöн оз сетсьыны,а кыв вылын уджалöмöн челядьыс асьныс перйöны найöс.

   1 классын во чöжнас сетсьö 99час. Вежоннас 3час (учебнöй план серти), кöть подув уджтасыс 5 часа. Та вöсна  тайö уджтасас чинтöма тöдöмлунъяс вынсьöдан да серни сöвмöдан урок лыдсö.. 2-4 классъясын час лыдыс лöсялö подув уджтасыслы: 102 час быд классын, вежоннас 3 час.

Грамотаö велöдöм юкöн –тайö коми кывйö велöдöмлöн пропедевтическöй курс.Велöдöмыс мунö «Анбур» небöг да 3 юкöнапропись серти, содтöд вылö «Öшкамöшка» небöг.( 1 класс). Грамотаö велöдöм мунö 1 класс помöдз да юксьö 3 кадколаст вылö:

1) анбурводзвывса кадколастö челядь велöдчöны колана ногöн кывзыны öта-мöдлысь серни, велöдысьлысь висьталöм.Сернитан сям да кыввор бурмöдöм мунö коми фольклор материал вылын, матiгöгöрса олöм йылысь серниöн да литературнöй кывйöн тöдмасьöмöн. Велöдчöны юкны серникузя кывъяс вылö, кывъяс –слогъяс вылö, слогъяс –шыяс вылö, шыясысь артмöдны слогъяс, слогъясысь –кывъяс, кывъясысь- серникузяяс; колана ног кывны да шуавны коми шыяс, тöдмавны кывйысь шы лыд да налысь инсö. Кисö гижны дасьтöм могысь челядь серпасасьöны да гижталöны серъяс прописьын. Велöдчöны пукавны парта сайын, пуктыны тетрадь да кутны ручка;

2) анбурдырся кадколастö челядь велöдчöны шуавны шыяс,тöдмавны найда висьтавны на йылысь (гласнöй да согласнöй, чорыд да небыд согласнöй, гора да гортöм), казявны шыяслысь сьöрсьöн-бöрсьöм мунöмсö; тöдмасьöны анбурса став шыясöн, велöдчны торйöдны шы да шыпас; Велöдчöны колана ногöн лыддьысьны, гöгöрвоны лыддьöмторсö; сöвмö челядьлöн йитöда серни,тöдмасьöны текстöн да сылöн аслыспöлöслунöн: тема, шöр мöвп, юрним, тэчас; велöдчöны гижны прописьын ичöт да ыджыд шыпасъяс, слогъяс, кывъяс, серникузяяс; босьтöны колана тöдöмлунъяс да кужöмлунъяс шыкуд, грамматика да гижанног йылысь;

3) анбурбöрвывса кадколастö водзö мунö тöдöмлунъяс да кужöмлунъяс сöвмöдöм да вынсьöдöм;тайö каднас мунöны торъяс лыддьысян урокъяс «Öшкамöшка» небöг серти да коми кыв урокъяс торъя небöг серти.челядь водзö велöдчöны асшöр уджö, ас удж донъялöмö да колана кывкöртöдъяс вöчöмö.

Фонетика, грамматика, кывъяс гижанног да серни сöвмöдöм мунö мöд классянь нельöдöдз.

   Уджтасыс артмöма нель ыджыд юкöнысь: «Шыяс да шыпасъяс», «Кыв», «Серникузя» да «Серни». Шыкуд, морфология да синтаксисысь, а сiдзжö серни сöвмöдöм вылö уджыс мунö быд классын.

Мöд классын медся тöдчанаыс «Шыяс да шыпасъяс» юкöн. Челядь мыджсьöны 1 классын босьтöм тöдöмлунъяс вылö; велöдчöны кыдзи пасйыны пара согласнöйяслысь небыдлунсö е,ё,ю,я,и, ь шыпасъясöн; торйöн сувтлöны дз, дж, тш. Ф-п, х-к, ц-ч шыяса кывъяс вылö, велöдчöны пасъявны параа согласнöйяслысь чорыдлунсö э,i шыпасъясöн; бурмöдöны анбур йылысь тöдöмлунъяс да вöдитчан кужöмлунъяс; велöдчöны визьысь визьö вуджöдны кывъяс да шыкуд боксянь кывъяс видлавны.

    «Кыв» юкöнысь велöдчöны торйöдны кывъяссö сикасъяс вылö: предмет ним (эмакыв), признак ним (кывберд), действие ним (кадакыв), кывбöр да сiйöн вöдитчöм; тöдмасьöны кыввужйöн да öткодь кыввужъя кывъясöн;сöвмöдöны тöдöмлунъяс паныд вежöртаса, матын вежöртаса, дзик öткодь вежöртаса (тасьтi, бекар) , öткодя юргысь уна вежöртаса кывъяс йылысь;вынсьöдöны да паськöдöны тöдöмлунъяс ас нима эмакывъяс да налöн гижанног йылысь.

   «Серникузя» юкöнын тöдмасьöны сюрöс артмöдысь кывъясöн (подувпас даюöрпас),серникузя сикасъясöн, серникузяын кывъяслöн сьöрсьöн-бöрсьöн мунöмöн; велöдчöны лöсьöдны иннас дзугöм кывъяса серникузяяс; вынсьöдöны серникузялысь признакъяс, серникузя помын чут, юалан да юöртан пасъяс; велöдчöны колана ногöн найöс лыддьыны.

   «Серни» юкöнысь вынсьöдöны текст йылысь тöдöмлунъяс, серникузяяслысь öта-мöдыскöд йитчöм; велöдчöны гижны юалöмъяса план серти изложение , неыджыд ас гижöд; лöсьöдны дзугöм текст; комиöдны 2-3 серникузяа роч текст;велöдчöны торйöдны текст серникузяысь.

Коймöд классын челядь водзö бурмöдöны воддза классъясын босьтöм тöдöмлунъяс да кужöмлунъяс шы да шыпас йылысь; тöдмасьöны кык дз-а кывъяслöн, орчча кык öткодь небыд согласнöя  да орчча кык торъялана небыд согласнöя кывъяслöн гижанногöн да найöс визьысь визьö вуджöдöмöн; торйöдан ь да ъ паса кывъясöн.

   Сöвмöдöны, вынсьöдöны кыв йылысь водзын босьтöм тöдöмлунъяс; тöдмасьöны кыв вежлалан да кыв артмöдан суффиксъясöн, кывдiнöн,велöдчöны видлавны юкöнъяс серти кокньыд тэчаса кывъяс; тöдмасьöны зумыд кывтэчасъясöн; паськöдöны тöдöмлунъяс кывсикасъяс йылысь;велöдöны:

-эмакыв да сылысь лыд, вежлöг серти вежласьöм,тöдмасьöны морт сертивежласьöмöн;сложнöй эмакывъяс да налысь гижанног; кывбöра эмакывъяслысь гижанног; 

-кадакыв да сылысь кад, морт да лыд серти вежласьöм;

-кывберд да сылысь тöдчанлун;

-морта нимвежтасъяс да найöс кывбöркöд гижöм;

-кывбöр, кыдзи служебнöй кывсикас.

   «Серникузя» юкöнысь вынсьöдöны серникузя сикасъяс (шуан мог да шуанног серти); бурмöдöны тöдöмлунъяс сюрöса юкöдъяс йылысь, серникузяын кывъяслöн йитчöм да кывтэчас йылысь; велöдчöны нюжöдны да дженьдöдны серникузя.

   «Серни» юкöнысь водзö сöвмöдöны тöдöмлунъяс да кужöмлунъяс текст видлалöмын, юклöмын, изложение да ас гижöд лöсьöдöмын; тöдмасьöны текст сикасъясöн. Творчествоа уджъясысь велöдчöны корсьны да бырöдны тырмытöмторъяс.

Нельöд классын челядь бурмöдöны шы да шыпас йылысь тöдöмлунъяс да кужöмлунъяс, видлалöны кывъяс шыкуд серти; сöвмöдöны тöдöмлунъяс кыв тэчас да öтвужъя кывъяс йылысь; велöдöны кыввор вежöртас,серпасалана кывъяс.Вынсьöдöны тöдöмлунъяс эмакыв да сылöн вежласьöм йылысь.Тöдмасьöны эмакывлöн артмöмöн.Тöдмасьöны кывберлöн вежласьöмöн, артмöм да сылöн юöрпас пыдди мунöмöн; мед- приставкаа да –кодь суффикса кывбердъясöн; öтвыв да визь пыр гижсьысь сложнöй кывбердъясöн. Тöдмасьöны морта нимвежтасъяслöн вежлöг серти вежласьöмöн. Вынсьöдöны  тöдöмлунъяс да кужöмлунъяс кадакыв да сылöн вежласьöм йылысь.Велöдöны кадакывлысь артмöм. Тöдмасьöны визь пыр гижсьысь кадакывъясöн, кыввужйын й шыпаса , -дч-, -тч-, -чч- гижаннога кадакывъясöн.Тöдмасьöны соссяна кадакывъясöн.

   Вынсьöдöны тöдöмлунъяс серникузя да сылöн сикасъяс йылысь. Тöдмасьöны öтсяма юкöдъяса серникузяясöн, кöнi öтсяма юкöдъясыс йитчöмаöсь да, а, но кывйитöдъясöн да натöг.Тöдмасьöны сложнöй серникузяясöн, кöнi кык серникузя йитчöны да, а, но кывйитöдъясöн ,а сiдзжö мый, кор, кöнi, сы вöсна,мый да с.в. кывъяс отсöгöн.
  Водзö сöвмöдöны «серни» юкöнысь тöдöмлунъяс да кужöмлунъяс: текстлысь тэчасног видлалöм, татшöм тэчаснога текст лöсьöдöм, текстлысь сикасъяс видлалöм, изложение да ас гижöд вöчöм ,творчествоа удж бурмöдöм , текст комиöдöм; велöдчöны дженьдöдны текст, тöдмасьöны сложнöй планöн.

Быд классын грамматика юкöнъяс пытшкын эм некымын серни сöвмöдан урок. 2 классын -16 час, 3 классын- 17 час, 4 классын – 18 час.

  2-4 классын коми кывйысь тöдöмлунъяс да кужöмлунъяс донъялан уджъяс:

	Кад
	2 класс
	3 класс
	4 класс

	1четверть
	2
	2
	2

	2 четверть
	2
	2
	2

	3  четверть
	2
	2
	2

	4 четверть
	2
	2
	2

	Во чöж
	8
	8
	8


Челядьлысь удж донъялан нормаясыс босьтöма подув уджтасысь да стöчмöдöма роч кывйысь нормаяс отсöгöн. Примитöма искусствояс гимназияса ичöт классъяс велöдысьяслöн кафедраöн  2006 вося август 30 лунö.

   Примечание. Гöгöрвоöдана гижöдас визьнитöма базöвöй уджтас дорö содтöд велöданторсö.

Велöдан стандартлöн Коми республикаса компонент

Велöдан юкöн Коми ФИЛОЛОГИЯ

Коми кыв кыдзи чужан кыв

(Сыктывкар, МОиВШ РК)

Школа помалысьяслöн кужанлунъяс да тöдöмлунъяс:
   Тöдны гласнöй да согласнöй шыяс, найöс пасъян шыпасъяс;

   Тöдны чорыд да небыд параа да паратöм согласнöйяс;

   Кужны юклыны кывъяс слогъяс вылö;

   Тöдны анбур серти шыпасъяслысь нимъяс;

   Гижны чорыд параа согласнöйяс бöрын i, э шыпасъяс;

   Пасйыны кывъясын небыд параа согласнöй шыяслысь небыдлунсö и, е, ё, ю, я шыпасъясöн;

   Вöдитчыны /дз, дж, тш/ шыяс петкöдлысь шыпасъясöн;

   Аддзыны текстысь да кужны вайöдны матын, паныд вежöртаса, öткодя шусьысь да гижсьысь, но уна вежöртаса кывъяс ;

   Тöдны öти визьысь мöд визьö кывъяс вуджöдан правилöяс;

   Гижны ыджыд шыпассянь йöзлысь ов, ним да вич, пемöс, кар, сикт, республика, улич, ю нимъяс;

   Гижны рочысь пырöм кывъяс;

   Гижны öтлаын, визь пыр гижсьысь программаын индöм сложнöй кывъяс;

   Гижны кывбöра эмакывъяс, нимвежтасъяс, кывбердъяскöд МЕД- кыв, кадакывъясын ДЧ, ТЧ, ЧЧ шыпасъяс, кадакыв кыввужйын Й шыпас;

   Тöдны признакъяс  а вежласьöмсö эмакывлысь, кывбердлысь, морта нимвежтаслысь, кадакывлысь;

   Индыны да кужны вежлавны эмакыв лыд, падеж серти, морта нимвежтас—лыд, морт, падеж серти, кывберд (кор сулалö эмакыв бöрын)лыд серти, кадакыв--лыд, морт, кад серти;

   Кужны аддзыны да  вайöдны öткодь кыввужъя кывъяс, аддзыны кывйысь кыввуж да суффиксъяс;

   Аддзыны, торйöдны текстысь серникузя; ас кежысь лöсьöдны серникузя, висьтавны гöлöс вежöмöн юöртана, юалана, тшöктана серникузяяс, пуктыны лöсялана пас серникузя помö;

   Аддзыны сюрöса да содтана юкöдъяс серникузяысь;

   Йитлыны серникузяын кывъяссö юалöмъяс отсöгöн, аддзыны йитчöм кывъяс;

   Видлавны серникузяяс синтаксис боксянь;

   Видзöдöмöн гижны (списывание) йитчöм кывъяс да 3-4 кывъя серникузяяс (50-60кыв) да кылöм серти (диктант) (70-75 кыв);

   Гижны план серти дженьдöдöм либö геройöс донъялана изложение (80-90 кыв);

Гижны  öтвыв план лöсьöдöмöн  да велöдысь отсöгöн сочинение (60-70 кыв);

   Лыддьыны да видлавны ассьыныс, а сiдзжö мöд велöдчысьлысь уджсö текст-образец серти либö ас кежын;

   Öтвыв корсьны да бырöдны творческöй уджъясысь серни боксянь тырмытöмторъяс.

Тематическöй план. Грамотао велодом. 1 класс. 99 час.
	№
	Раздел
	Кол-во.

часов
	Контроль за уровнем усвоенного материала
	Виды деятельности

	1.
	Анбурводзвывса кадколаст
	15
	
	Прописьон тодмасьом. Челядьос парта сайын колана ногон пукавны велодом да ручка кутны велодом. Прописьын образец серти колана ногон гижом

Кужны торйодны ота-модсьыс гласной да согласной шыяс да шыпасъяс.

Кужны висьтавны слогъяслысь

Да шыяслысь

Сьорсьон-борсьон муномсо. Кужны торйодны чорыд параа

да небыд паратом согласной шыяс.Кужны индыны серникузяясысь

кывъяс. Гижны ыджыд да ичот шыпасъяс. Лыддьыны быдса кывъясон. Кужны гижны серникузяясысь

медводдза кывъяссо ыджыд шыпассянь.Серникузя помын пуктыны чут.Кужны гижны ыджыд шыпассянь морт нимъяс, овъяс да вичьяс.

Кужны гижны доска вылысь да небогысь ки помысь гижом да печатайтом кывъяс да серникузяяс. Гижны слогъясон да быдса кывъясон.

	2. 
	Анбурдырся кадколаст
	74
	
	Кужны гижны юр вежысь дженьыдик серникузя, идом кывъяс доро кывъяс корсьом, прописьон тодмасьом, прописьын колана ногон гижом. Кужны торйодны ота-модсьыс гласной да согласной шыяс да шыпасъяс, кужны висьтавны слогъяслысь да шыяслысь сьорсьон-борсьон муномсо, кужны торйодны чорыд пара да небыд паратом

Согласной шыяс, кужны индыны серникузяясысь кывъяс, гижны ыджыд да ичот шыпасъяс, лыддьыны быдса кывъясон, кузь кывъяссо слогъясон,. Кужны гижны серникузяясысь медводдза кывсо ыджыд шыпассянь, 

Серникузя помын пуктыны чут. Кужны гижны ыджыд шыпассянь морт нимъяс, овъяс да вичьяс. Кужны гижны доска вылысь да небогысь ки помысь гижом да печатайтом кывъяс. Гижны слогъясон да быдса кывъясон кылом серти.

	3.
	Анбурборвывса кадколаст
	10
	Контрольной удж
	Велодчасны торйодны гижан да гижтом сёрни. Велодчасны юклыны текст сёрникузяяс выло, уджавны текст кузя, гижны быд сёрникузя ыжыд шыпассянь. Торйодны ота-модысь гласной да согласной шыяс да шыпасъяс. Паськоданы тодомлунъяс ворса пемосъяс йылысь.


Тематическöй план. Коми кыв. 2 класс. 102 час.
	№
	Раздел
	Колич-во часов
	Контроль за уровнем усвоенного материала
	Виды деятельности

	1.
	Сёрни
	2
	
	Тöдны, кутшöм овлö сёрни: гижöда, гижтöм, öтка, морта-морт.

Кужны мичаа сёрнитны.

	2.
	Кыв.Сёрникузя. Текст.
	3
	
	Сёрникузя öта-мöдыскöд йитöм. 

-План серти текст дасьтöм, текстлысь сюрöс ас кывйöн висьталöм. 

-Серпас серти сочинение гижöм. 

-Дзугöм сёрникузяяса текст веськöдöм. 

-Мог серти текстъяс дасьтöм.

	3.
	Кывэчас да сёрникузя
	12
	Контрольной удж (1)
	-Тöдны кывтэчасын сюрöса да йитчан кыв, сёрникузяын кывтэчасъяслöн сьöрсьöн-бöрсьöн сулалöм. 

-Сёрникузяын сюрöса да содтана юкöдъяс индöм. 

-Тöдны висьталан мог да шуанног серти сёрникузяяслысь сикасъяс.

-Кужны пуктыны сёрникузя помын пас

-Индыны сёрникузяысь сюрöса юкöдъяс (подувпас да юöрпас).

	4.
	Шы да шыпас.
	54
	Контрольной удж (4)
	-велöдчыны анбур серти кывъяс тэчны да гижны, кывкудысь кывъяс аддзыны велöдчыны.  

-Кужны коми шыяс колананог шуны; сёрниын  шуанног дорö корöмъяс пыдди пуктыны; 

-кужны шы да шыпас серти кывъяс видлавны. 

-Кужны торйöдны гласнöй да согласнöй шыяс да шыпасъяс;

-Гора да гортöм согласнöй шыяс;

-пара чорыд согласнöйяслысь чорыдлунсö А, О, У, Э, i шыпасъясöн пасйыны; 

-кужны кыв шуигöн öти слог гора-

джыка шуны, гöлöсöн тöдчöдны; 

-Кужны пуктыны кывъяс вылö логическöй ударение.

-Кужны кывъяс öти визьысь мöдö слогъясöн вуджöдны

-Кужны согласнöйяс бöрын 

А-Я, У-Ю, О-Ё, Э- Е, i-И шыпасъяс гижны;

-Кужны небыд пасöн Ь согласнöйяслысь небыдлунсö пасйыны;

-Кужны гижны Ь кыв помын да кыв шöрын; 

небыд паса кывъяс визьысь визьö вуджöдны;  

-Велöдны пасйыны пара небыд согласнöйяслысь небыдлунсö Я, Ю, Е, Ё, И шыпасъясöн;

Велöдны пасйыны пара небыд согласнöйяслысь небыдлунсö   Я, Ю, Е, Ё, И, шыпасъясöн; 

-Кужны согласнöйяс бöрын 

А-Я, У-Ю, О-Ё, Э- Е, i-И шыпасъяс гижн

пара чорыд согласнöйяслысь чорыдлунсö А, О, У, Э, i шыпасъясöн пасйыны;

Велöдчыны  ДЗ,ТШ, ДЖ шыпасъяса кывъяс  колана ногöн гижны; öти шы кык шыпасöн  пасйыны

- -Велöдчыны  Щ

шыпаса кывъяс  колана ногöн гижны да шуны.

Кужны рочысь пырöм Ф, Х, Ц шыпасъяса кывъясын П, К, Ч шуны да гижны. 

-пара чорыд согласнöйяслысь чорыдлунсö А, О, У, Э, i шыпасъясöн пасйыны;

	5.
	Кывсикас
	24
	Контрольной удж (4)
	- Кодi? да мый? юалöм вылö вочавидз ысь кывъясöн тöдмасьöм.

- Юалöмъяс отсöгöн сёрникузяысь эмакывъяс корсьöм;

- ловтöм предмет ним дорö мый? юалöм сувтöдöм; йöз да пемöс дорö кодi? юалöм сувтöдöм; 

- Эмакывъяс сёрникузяö пыртöм.

- Уна лыда эмакывъяс  чорыд согласнöй бöрын ЯС водзын (Ъ) чорыд  пас да небыд согласнöйяс бöрын ЯС водзын небыд пас (Ь) гижöм.

- Морт нимъясын, овъясын, вичьясын, пемöс, кар, сикт, грезд, ю нимъяс ыджыд шыпассянь гижöм.

- Коми прöзвищеяс

- йöзкостса  ним-вич.

- Мый керны? юалöмъяс вылö вочавидзысь кывъясöн тöдмасьöм. 

- Юалöмъяс отсöгöн  сёрникузяысь кадакывъяс корсьöм.

- Кутшöм? юалöмъяс вылö вочавидзысь кывъясöн тöдмасьöм.

-  Юалöмъяс отсöгöн  сёрникузяысь кывберд корсьöм

- сёрниын кывбердлöн коланлун.

- предмет признакъяс видлалöм.

- предмет, признак, действие нимъяс сёрникузяö пыртöм.

	6.
	Отвужъя кывъяс.
	4
	
	- Öтвужъя кывъяс вайöдöм да найöс öшыбкатöг гижöм.

- кывйысь кыввуж корсьöм да пасйöм

- кывлысь вежöртас гöгöрвоöдiгöн кыввужлöн тöдчанлун..

	7.
	Тодомлун донъялом да вынсьодом.
	3
	Контрольной удж (1)
	- Гижтöг да гижöмöн нимлунöн чолöмалöм

- ёртъяскöд, велöдыськöд вежавидзöмöн сёрнитны кужöм

- телефон пыр колана ногöн сёрнитöм

- юöртана письмö гижигöн вежавидзана кывъясöн вöдитчыны

- «Грамматика грездын» босьтöм тöдöмлунъяс йылысь висьталöм


Тематическöй план. Коми кыв. 3 класс. 102 час.
	№
	Раздел
	Кол-во

часов
	Контроль  за уровнем 

усвоенного

материала
	Виды деятельности

	1.
	Серни. Текст
	4
	
	Велöдчасны тöдмавны кöнi текст, а кöнi сёрникузя. Тöдмавны кымын шыпас да шы кывйын.

	2.
	Кыв гижанног. Шы да шыпас
	10
	Контрольной удж (1)
	Велöдчасны  гижны кык ДЗ-а кывъяс, орччöн кык öткодь небыд согласнöя кывъяс, орччöн кык разнöй небыд согласнöя кывъяс.

	3.
	Кывтэчас. Серникузя.
	8
	Контрольной удж (1)
	Велöдчасны юöртана да юалана сёрникузяясын пасъяс пуктыны да колана ног лыддьыны. Подувпас да юöрпас сёрникузяысь индыны. Юалöмъяс отсöгöн сюрöса юкöдъяс индыны, кывъяслысь йитчöм петкöдлыны. Корсьны кывтэчасъяс.

	4.
	Кывлöн  тэчас
	8
	Контрольной удж (1)
	Тöдны кывлысь юкöнъяс, кыввуж, суффиксъяс

Кыв вежлалан суффикс, кыв артмöдан суффикс.

	5.
	Кывсикасъяс Эмакыв
Кадакыв

Кывберд
Нимвежтас


	56
21

16

11
8
	Контрольной удж (4)
	Тöдны кутшöм кывсикасöн лоö кывйыс, эмакывлысь индыны лыд да вежлöг, кывбöр.

Велöдчасны гижны тэчаса эмакывъяс. Велöдчасны кужöмöн гижны нимвежтасъяс кывбöръяскöд.
Велöдчасны тöдмавны кадакывлысь лыд, кад; йитны сёрникузяясын кывъяссö юалöмъяс отсöгöнр торйöдны сетысь кывтэчасъяс. Велöдчыны торйöдны кывберд мукöд кыв чукöрысь.

	6.
	Кыв да сылöн вежортас
	9 
	
	Кужны висьтавны кывлысь вежöртассö, аддзыным матын да  паныд вежöртаса кывъяс, зумыд кывтэчасъяс, öткодя юргысь кывъяс

	7.
	Велодомтор вынсьодом
	7
	Контрольной удж (1)
	Тодны висьталанног да шуанног серти серникузяяслысь сикасъяс, кужны аддзыны серникузяын  кывсикасъяс юаломъяс отсогон


Тематическöй план. Коми кыв. 4 класс. 102 час

	№
	Раздел
	Колич-во часов
	Контроль  за уровнем усвоенного материала
	Виды деятельности

	1.
	Сёрникузя. Сёрни да текст.
	9
	
	Вынсьöдны мог да шуанногсерти серникузя сикасъяс йылысь тöдöмлунсö, тöдмавны, мый сэтшöмыс паськыд тема, векньыд тема,

Торйöдны öта-мöдсьыс текст-юöртöм, текст-серпас, текст – мöвпалöм, 

Тодмавны наука да художество агижöдъяс, торйöдны найöс.

	2.
	Сёрникузя.
	9
	
	Тöдмавны серникузя юкöдъяс; кужны аддзыны грамматика подувсö; тöдмасьны öтсяма юкöдъяса серни-кузяöн;  Тöдны  ОГ, НО кывйитöдъяса öтсяма юкöдъяс; кужны пуктыны пунктуация пасъяс öтсяма юкöдъяса серникузяяс гижигöн.

	3.
	Шыяс да шыпасъяс.
	10
	Контрольной удж (1)
	Тöдмавны гласнöйяс; гора да гортöм, чорыд да небыд согласнöйяс;  кужны найöс торйöдны;  Тöдны Е,Ё,Ю,Я йота гласнöйяслысь аслыспöлöслунсö;

Кужны шуавны коми да рочшыяс да кывъяс; Тöдны да и гижанног;  кужны гижны Ь да Ъ торйöдан пасъяса кывъяс

	5.
	Кывлон тэчас.
	9
	
	Кужны корсьны кывъясын кыввуж, аддзыны öтвужъя кывъяс;  тöдны, мый сэтшöмыс  кывдiн, кыв вежлалан суффиксъяс, кыв артмöдан суффиксъяс,  кужны видлавны кывсö кывтэчас серти.

	6.
	Эмакыв
	17
	Контрольной удж (1)
	Тöдмавны эмакыв йылысь, торйöдны сiйöс мукöд кывсикасъясысь, кужны индыны эмакывлысь вежлöгсö, бура тöдны став вежлöгсö, налысь аслыспöлöслунсö.

	7.
	Нимвежтас
	7
	Контрольной удж (1)
	Тöдмавны нимвежтас, кужны вöдитчыны сернитны морта нимвежтасъясöн, кужны тöдмавны нимвежтасъяслысь вежлöгсö.

	8.
	Кадакыв

	18
	Контрольной удж (1)
	Кужны вежлавны кадакыв лыд да морт серти, кад серти, тöдны морта суффиксъяс,  соссяна кадакывъяс, налысь артманногсö да вежласьöмсö, гижанногсö.  Тöдны кадакывкыв вужйын Й шыпаслысь гижöм. Кужны гижны визь пыр гижсьысь кадакывъяс.  Кужны гижны кадакывъясын–ТЧ- -ДЧ-, -ЧЧ-.

	9.
	Кывберд
	16
	Контрольной удж (1)
	Тöдны, мый сэтшöмыс кывберд, Тöдны мед-кывводза кывбердъяс да налысь гижанногсö

Кужны гижны- иник (-iник) суффикса кывбердъяс, 

- кодь суффикса кывбердъяс, Тöдны рöм петкöдлысь тэчаса кывбердъяслысь гижанногсö.

	10.
	Сложной сёрникузяяс.
	1
	
	Тöдны висьталанног да шуанног серти серникузяяслысь сикасъяс, кужны аддзыны серникузяын  кывсикасъяс юалöмъяс отсöгöн;

	11.
	Кыв вежöртас
	6
	Контрольной удж (1)
	Кужны висьтавны кывлысь вежöртассö, аддзыны матын да  паныд вежöртаса кывъяс, зумыд кывтэчасъяс, öткодя юргысь кывъяс


	1
	Анбурводзвывса кадколаст
	Серни. «Анбур» небöгöн да прописьöн тöдмасьöм.Кузь да дженьыд визьяс гижöм.

Велöдчан кöлуйöн. Кыв.Предмет нимъяс. Улiтiыс гöгрöстöм дженьыд визь гижöм.

Школаын велöдчöм. .Улiтiыс да вылiтiыс гöгрöстöм визь гижöм.

Челядьлöн ворсöмъяс да ворсанторъяс.  Увсянь вывлань  Кузь вочасöн гöгрöстöм визь гижöм.

 «Öшкамöшка» небöгöн тöмасьöм. Текст.

Чужан му. «Серникузя» понятиеöн тöдмасьöм. Петляа визь гижöм.

Вöрса пемöсъяс да гут-гаг. «Слог» понятие.Вылiас петляа визь гижöм.

Олан керка да гортгöгöрса овмöс. Гортса пемöс нимъяс.Согласнöй да гласнöй шыяс.Кык пöлöс кытш джын гижöм.

Вöр-ва гожöмын.Вöр-валöн озырлун.Шыяс боксянь кыв видлалöм..Кык пöлöс ыджыд кытш джын гижны велöдчöм.

Велöдчысьлöн лунся режим..Кытш джынъя визь гижöм.

Керка пытшкöс.Сеян-юан. Дозмук. .Шыгрöс кытш йитöда визьясöн гижöм.

Сьылöмöн мойдöн тöдмасьöм Ыджыд шыгрöс кытшъяс гижöм.

Матiгöгöрса олöмкöд тöдмасьöм.

	
	
	

	2
	Анбурдырся кадколаст
	А,а шыпасъясöн тöдмасьöм, \а\ шы. Ичöт да ыджыда.А шыпасъяс гижöм.

О,о шыпасъяс,\о\ шы. Ичöт да ыджыд о,О шыпасъяс гижöм.

У,у шыпасъяс ,\у\ шы. Ичöт да ыджыд у,У шыпасъяс гижöм.

И,и шыпасъяс, \и\ шы. i шыпас. 

Ы,ы шыпасъяс, \ы\ шы. Ыджыд да ичöт Ы,ы шыпасъяс гижöм.

Асшöр лыддьысьöм. Коми мойдъяс.

Э,э шыпасъяс, \э\ шы. Ичöт да ыджыд э,Э гижöм.

Ö,ö шыпасъяс, \ö\ шы.  Ичöт да ыджыд ö,Ö гижöм.

Н, ншыпасъяс,\н\ \н\ шыяс.Ичöт да ыджыд н,Н гижöм.

С,с шыпасъяс, \с\ \с\ шыяс. Ичöт да ыджыд с,С шыпасъяс гижöм.

Матiгöгöрса олöм.

К,к шыпасъяс, \к\ шы. Шыпас гижöм.

 Чери кыйöм.

М,м шыпасъяс, \м\ шы. Ичöт да ыджыд м,М гижöм.

З,з шыпасъяс, \з\  \з\ шыяс.Ичöт да ыджыд з,З  гижöм .

 Параа гора да гортöм согласнöйяс.

Р,р шыпасъяс, \р\ шы. Ичöт да ыджыд р,Р шыпасъяс гижöм.

 Арся вöрын.

Ш,ш шыпасъяс, \ш\ шы. Ичöт да ыджыд ш,Ш гижöм.

Б,б шыпасъяс, \б\ шы. Ичöт да ыджыд б,Б шыпасъяс гижöм.

Д,д шыпасъяс, \д\  \д\  шыяс. Ичöт да ыджыд д,Д гижöм.

Т,т шыпасъяс, \т\  \т\  шыяс. Ичöт да ыджыд т,Т гижöм.

В,в шыпасъяс, \в\ шы. Ичöт да ыджыд в,В гижöм.

 «Арся вöрын» текст лöсьöдны велöдчöм.

Й,й шыпасъяс, \й\ шы. Ичöт да ыджыд й,Й гижöм.

П,п шыпасъяс, \п\ шы. Ичöт да ыджыд п,П гижöм.

Л,л шыпасъяс, \л\  \л\  шыяс. Ичöт да ыджыд л,Л гижöм.

Е,е шыпасъяс кыв водзын.Е,е шыпасъяс гижöм.

Е шыпас согласнöй бöрын.

Небыд пас(ь). Небыд пас кыв помын.

Небыд пас кыв шöрын.

Г,г шыпасъяс, \г\ шы. Ичöт да ыджыд г,Г гижöм.

Я,я шыпасъяс кыв водзын. Я,я шыпасъяс гижöм.

Я шыпас согласнöй бöрын.

Лавкаöн ворсöм.Диалог.

Ю,ю шыпасъяс кыв водзын. Ю,ю шыпасъяс гижöм.

Ю шыпас согласнöй бöрын.

Ё,ё шыпасъяс кыв водзын. Ё.ё шыпасъяс гижöм.

Ё шыпас согласнöй бöрын.

Ж,ж шыпасъяс, \ж\ шы. Ж,ж шыпасъяс гижöм.

Ч,ч шыпасъяс, \ч\ шы. Ч.ч шыпасъяс гижöм.

Чужан му. 

Торйöдан небыд пас (ь).

Текст «Тувсов серпас».План лöсьöдны велöдчöм.

Торйöдан чорыд пас (ъ).

 Диктант. 

\дж \шыöн тöдмасьöм.

 паськöдöм.

\дз\ шыöн тöдмасьöм.

Кык  дз-а кывъясöн тöдмасьöм.

\тш\ шыöн тöдмасьöм.

Торйöдан небыд да чорыд пасъяс дж, дз, тш бöрын.

Ф,ф шыпасъяс, \ф\ шы. Ф,ф шыпасъяс гижöм.

Ц,ц шыпасъяс, \ц\ шы. Ц,ц шыпасъяс гижöм.

Х,х шыпасъяс, \х\ шы. Х,х шыпасъяс гижöм.

Щ,щ шыпасъяс да найöс гижöм.



	3
	Анбурбöрвывса кадколаст.
	Серникузя. Кыв. Шы. Шыпас.

Коми парма кывбуръясын.М.Лебедевлысь, А.Ванеевлысь, Ю.Васютовлысь, А.Некрасовлысь кывбуръяс лыддьöм.

Ыджыд шыпас.

Согласнöй да гласнöй шыяс да шыпасъяс.

Вöрса пемöсъяс йылысь висьтъяс.

Гласнöй шыяс да шыпасъяс.

Лэбачьяс йылысь вистъяс лыддьöм да ас кывйöн виставны велöдчöм.

Согласнöй шыяс да шыпасъяс.

«Локтö гожöм» тема серти гижöдъяс.




Содержание.Коми кыв. 2 класс. 102 час.

	Юкöн

№
	Юкöн нимъяс
	Час

лыд
	Велöдантор

	1
	Серни
	2
	Серни.Öтка да морта-морт серни.

Гижöда да гижтöм серни.

	2
	Кыв. Серникузя да текст.
	4
	Кыв, серникузя .

Текст. Текстлöн тема. Юрним.

Текстлöн шöр мöвп. Текстлöн тэчас



	3
	Кывтэчас да серникузя 
	11
	Кывтэчас. 

Текст-серпас «Пу кор гылалан кад»

Юöртана, юалана,чуксалана серникузяяс.

Горöдана да абу горöдана серникузяяс

 Подробнöй изложение «Паляур»

Подувпас

Юöрпас

Сюрöса да содтана юкöдъяс

Диктант



	4

4.1

4.2

4.3

4.4

4.5

4.6

4.7
	Шы да шыпас

Шы да шыпас

Гласнöй шыяс да шыпасъяс

Согласнöй шыяс да шыпасъяс

Слог

Параа чорыд да небыд согласнöйяс да налысь чорыдлун да небыдлун гижигöн пасйöм

Дз, дж, тш, шыа кывъяслöн гижанног

Рочысь пырöм кывъяс


	54

3

1

5

8

23

5

9
	 Шы да шыпас

Анбур

Нöдкыв дасьтöм

Гласнöй шыяс да шыпасъяс

Согласнöй шыяс да шыпасъяс

Гора да гортöм согласнöй шыяс

Опорнöй кывъяс. План

Текстын серникузяяслöн йитчöм.

Слог

Ударение. Логическöй ударение

Кыв визьысь визьö вуджöдöм

Й шыпаса кывъяс визьысь визьö вуджöдöм

«Войвылö воис тöв» нима текст лöсьöдöм

Текстлöн сикасъяс

Текст-юöртöм

Параа чорыд да небыд согласнöйяс

Небыд пас кыв помын

Небыд пас кыв шöрын

Небыд паса кывъяс визьысь визьö вуджöдöм

Творчествоа изложение

Е,Ё,Ю,Я- йота гласнöйяс

Согласнöй бöрын А да Я шыпасъяс

Согласнöй бöрын У да Ю шыпасъяс

Пудъясянкыв

Согласнöй бöрын О да Ё шыпасъяс

Юöртана письмö

Согласнчöй Э да Е шыпасъяс

Согласнöй бöрын И да i шыпасъяс

ДЗ шыа кывъяс

ДЖ шыа кывъяс

Мойдкыв

ТШ шыа кывъяс

ДЗ, ДЖ, ТШ шыпаса кывъяс визьысь визьö вуджöдöм

П да Ф шыпаса кывъяс

Подробнöй изложение «Пöжар кусöдöм»

К да Х шыпаса кывъяс

Ч да Ц шыпаса кывъяс

Щ шыпаса кывъяс

	5

5.1

5.2

5.3

5.4

5.5
	Кывсикасъяс

Предмет, действие да признак нимъяс

Эмакыв

Кадакыв

Кывберд

Кывбöр
	24

1

12

4

4

3
	Предмет, действие, признак нимъяс.

Эмакыв.

Эмакывлöн лыд.

Ь да ъ торйöдан пасъяс

Торйöдан ь да ъ пасъяса кывъяс визьысь визьö вуджöдöм

Морт нимъясын вичьясын да овъясын ыджыд шыпас

Пемöс нимъясын ыджыд шыпас

Кар, сикт,грезд, ю нимъясын ыджыд шыпас

Кадакыв

Текст-мöвпалöм

Кывберд

Кывбöр

	6
	Öтвужъя кывъяс
	5
	Öтвужъя кывъяс

Кыввуж

	7
	Тöдöмлун вынсьöдöм да донъялöм
	2
	


Содержание.Коми кыв. 3 класс. 102 час.

	Юкöн

 №
	Юкöн нимъяс
	Час лыд
	Велöдантор

	1
	Тöдöмлунъяс вынсьöдöм
	11
	Шыяс да шыпасъяс.

 Кыв.Серникузя.

Текст. Тема. Шöр мöвп.

Сетöм план серти изложение. Тшакъяс.

 Серникузяяслöн йитчöм.

Текст-юöртöм.

Öтвыв план лöсьöдöмöн сочинение –юöртöм « Гожся лунö».

	2
	Гижанног
	16
	Кык дз-а кывъяс.

Кык дз-а кывъяс вуджöдöм.

Орчча кык öткодь небыд согласнöя кывъяс.

Орчча кык разнöй небыд согласнöя кывъяс.

Текст- серпасалöм.

Öтвыв план лöсьöдöмöн сочинение –серпас «Видз вылын».

Торйöдан Ь да Ъ пасъяса кывъяс.

Торйöдан Ь да Ъ пасъяса кывъяс визьысь визьö вуджöдöм

Текстын серникузяяс костын йитöдъяс. Деформируйтöм текст.

	3
	Кыв. Кывлöн тэчас.
	8
	Кывлöн тэчас. Кыввуж.

Кыв вежлалан суффикс.

Кыв артмöдан суффикс.

Кывдiн. 

Текстын юкöнъяс костын йитöдъяс.Öтвыв план лöсьöдöмöн сочинение-серпас «Ар».

	4

4.1.

4.2.

4.3

4.4
	Кывсикасъяс

Кывсикаслöн кывввор вежöртас

Эмакыв

Кадакыв

Кывберд


	49
	Кывсикасъяс.

Эмакыв кыдзи асшöр кывсикас

Эмакывлöн лыд серти вежласьöм

Эмакывлöн вежлöг серти вежласьöм.

Уна лыда эмакывъяслöн вежлöг серти вежласьöм.

Эмакывлöн вежлöг суффиксъяслöн гижанног.

Эмакывлöн морт серти вежласьöм.

Рочысь пырöм эмакывъяс гижанног.

Текст- чолöмалöм.Этш тöдана кывъяс.

Ловъя да ловтöм эмакывъяс.Эмакыв кыдзи кывсикас видлалöм. 

Сложнöй эмакывъяс.

Öтвыв план лöсьöдöмöн изложение « Тöлын».

Свободнöй диктант

Кывбöра эмакыв

Нимвежтас 

Кывбöра нимвежтасъяс

Письмö гижöм

Кадакыв кыдзи асшöр кывсикас

Кадакывлöн лыд серти вежласьöм

Кадакывлöн морт серти вежласьöм.

Кадакывлöн кад серти вежласьöм.

Кадакывлöн öнiя кад.

Кадакывлöн локтан кад.

Кадакывлöн колян кад. 1 да 2 колян кад.

Текст –юöртöмын кадакывлöн кад. 

Öтвыв план лöсьöдöмöн да текст юрнималöмöн изложение « Козин»

Кадакывлöн кывпод форма.
Кывберд серникузяын.

Кывберд.

Кывбердлöн артмöм.

Бöрйöм тема серти сочинение-серпасалöм.

	5
	Серникузя
	18
	Серникузя.

Шуан мог серти серникузя сикасъяс.

Шуанног серти серникузя сикасъяс.

Серникузяын сюрöса юкöдъяс.

Серникузяын содтана юкöдъяс.

Текст-мöвпалöм.

Сочинение-мöвпалöм.Мича-мисьтöм.

Ас кежысь план лöсьöдöмöн изложение.

Чолöмалöм гижöм.


Содержание. Коми кыв. 4 класс. 102 час

	Юкöн

 №
	Юкöн,  нимъяс
	
	Велöдантор

	1
	Серникузя, серни да текст
	
	Серникузя сикасъяс.

Текст.Паськыд да векни тема.

Текст сикасъяс да налöн тэчас. 

Подробнöй  изложение. «Турияс».

Текст-серпас.

Серпас серти зарни ар йылысь текст лöсьöдöм.



	2
	Кыв да кыввор вежöртас серти
	
	Кыввор вежöртас.

Матын вежöртаса кывъяс.

Паныд вежöртаса кывъяс да öткодя юргысь кывъяс. 

Зумыд кывтэчасъяс.

	3
	Серникузя
	
	Сюрöса да содтана юкöдъяс.Кывтэчас да серникузя.

Öтсяма юкöдъяса серникузяяс. Öтсяма юкöдъяс костын да, и кывйитöдъяс.

Öтсяма юкöдъяс костын а,но кывйитöдъяс.

Öтсяма юкöдъяс костын чутiк.

Творчествоа изложение. «Кöчиль». Свободнöй диктант.

	4
	Шыяс да шыпасъяс
	
	Гласнöй да согласнöй. Чорыд да небыд согласнöйяс.Гора да гортöм согласнöйяс.

Согласнöйяс бöрын i да и шыпасъяс.

Ъ да Ь торйöдан пасъяс. Ь- небыд пас.

Коми да роч кывйын шыяс да шуанног öткодялöм.



	5
	Кывлöн тэчас 
	
	Кыввуж. Öтвужъя кывъяс да кыв формаяс. Кыввужйын шыяслöн вежласьöм. Усян да содтысян шыяс.

Кыв вежлалан суффиксъяс.

Кыв артмöдан суффиксъяс.

Сочинение «Медводдза лым».

Кыв  тэчас серти торъякыв видлалöм.

Кыв юкöнъяс, кыв пытшкын налöн ин да суффиксъяс костын лöсялöмъяс.

План лöсьöдöмöн подробнöй изложение «Том йöзлöн важся олöмысь»



	6
	Эмакыв
	
	Эмакывлöн кыввор вежöртас.

Эмакывлöн нимтан, асалан, босьтан, сетан, керан, керанторъя вежлöгъяс.

Öтвывтан,торйöдан, могман, ина, петан, пыран вежлöгъяс.

Матыстчан, ылыстчан, вуджан, воан вежлöгъяс.

Асалан суффикса эмакывъяслöн вежлöг серти вежласьöм.

Тема да серпас серти  «Тöвся гажöдчöмъяс» нима сочинение.

Коймöд морта асалан суффикслöн стöч да тöдсатор петкöдлöм.

Четвертьса донъялан диктант грамматикаысь уджъясöн.

Эмакыв артмöдысь суффиксъяс.

Эмакыв гижанног. Аснимъяс, кывбöра эмакывъяс, öтувтан вежöртаса тэчаса эмакывъяс.

Творчествоа изложение «Пыжöн ветлöм».

Сложнöй эмакывъяс гижанног.



	7
	Нимвежтас
	
	Первой, мöд, коймöд морта öтка да уна лыда нимвежтасъяс.

Öтка лыда морта нимвежтасъяслöн вежлöг серти вежласьöм.

Уна лыда морта нимвежтасъяслöн вежласьöм.

Нимвежтас кыдзи кывсикас видлалöм.



	8
	Кадакыв
	
	Кадакыв да сылöн вежöртас. Кывпод.

Кадакывлöн вежласьöм. Кадакывлöн морт серти вежласьöм.

. Наблюдайтöм серти сочинение «Тöвся серпас».

Кадакывлöн кыв вежлалан суффиксъяс.

Соссяна кадакывъяс.

Соссяна кадакывъяс гижанног.

Кадакыв кыдзи кывсикас видлалöм.

Кадакыв кыввужйын Й шыпас.

Визь пыр гижсьысь кадакывъяс.

.»Мездiсны» текст серти дженьдöдöм изложение.

Кадакывлöн кыв артмöдан суффиксъяс.

Кадакывйын дч, тч, чч гижöм. 



	9
	Кывберд
	
	Кывберд да сылöн кыввор вежöртас.

Мед-  кывводза вывбердъяс.

-иник (iник) суффикса кывбердъяс.

Текст-серпас.Кывбердлöн коланлун.

. Наблюдайтöм серти «Коми муö воис тулыс» нима текст лöсьöдöм.

-кодь  суффикса кывбердъяс.

Кывбердын да эмакывкöд  кодь  гижанног орччöдöм.

Рöм петкöдлысь тэчаса (сложнöй) кывбердъяс да налöн гижанног.

Визь пыр гижсьысь тэчаса кывбердъяс.

Визь пыр гижсьысь паныд да öтувтан вежöртаса тэчаса кывбердъяс.

. Кывбердлöн аслыспöлöслун.



	10
	Сложнöй серникузяяс
	
	Сложнöй серникузяяс.

И. а. но кывйитöдъяса сложнöй серникузяяс.

Кывйитöдтöм сложнöй серникузяяс.

Мый, кор, кыдзи, кутшöм, сы вöсна мый кывйитöдъяса сложнöй серникузяяс.

 «Кырнышлöн воштöмтор» нима текст серти творчествоа изложение. 




Медводдза класс помалöм бöрын тöдöмлунъяс да кужöмлунъяс.
Тöдны:

- коми кывйысь став шысö да шыпассö;

- шы да шыпас костын торъялöмъяссö (шы шуам да кылам, шыпас гижам да аддзам).

Кужны:

-торйöдны öта-мöдсьыс гласнöй да согласнöй шыяс да шыпасъяс;

-висьтавны кывъясын слогъяслысь да шыяслысь сьöрсьöн-бöрсьöн мунöмсö, шуны найöс колана ногöн;

-торйöдны чорыд параа да небыд паратöм согласнöй шыяс;

-индыны серникузяысь кывъяс;

-гижны ыджыд да ичöт шыпасъяс, йитлыны найöс öта –мöдыскöд;

-лыддьыны быдса кывъясöн, кузь кывъяссö- слогъясöн (20-25 кыв);

-корсьны велöдысь отсöгöн текстысь тöдчана мöвп;

-висьтавны лыддьöм гижöдлысь сюрöссö (юалöмъяс отсöгöн да натöг);

-лöсьöдны да висьтавны серпас серти 3-4 серникузяа текст;

-висьтавны ас йылысь да ёрт йылысь, ворсöмъяс йылысь, пемöс, вöр-ва да звер-пöтка йылысь, удж йылысь, а сідзжö вöр-ва бöрся öтьведайтöм йылысь (3-4 серникузя);

-висьтавны мый йылысь гижöма ас кежын лыддьöм (небöгын) текстын (лист бок джын);

-сернитны ёртъяскöд, велöдыськöд, верстьö йöзкöд вежавидзöмöн, этш тöдöмöн, пуктыны пыдди серни дорö корöмъяс: висьтавны дженьыда да гöгöрвоана, висьтавны сöмын сы йылысь, мый бура тöдан, кужны кывзыны сійöс, кодкöд сернитан, кужны аттьöавны-чолöмавны. Шуны колана кыв торйöдчигöн;

-гижны серникузяясысь медводдза кывсö ыджыд шыпассянь, серникузя помын пуктыны чут;

-гижны ыджыд шыпассянь морт нимъяс, вичьяс, овъяс;

-гижны дöска вылысь да небöгысь ки помысь гижöм да печатайтöм кывъяс да серникузяяс слогъясöн да быдса кывъясöн (10 кыв);

-вуджöдны гижигöн кывъяс öти визьысь мöдö слогъясöн;

-гижны слогъясöн да быдса кывъясöн кылöм серти 3-4 кывъя серникузяяс (15 кыв). Серникузяяссö лöсьöдны кывъясысь, кöні шуанногыс да гижанногыс öткодьöсь;

-гижны юр вежысь 1-2 дженьыдик серникузя (6-7 кыв).

Мöд классын тöмöмлунъяс да кужöмлунъяс.
Тöдны:

· анбурын шыпасъяс колана ног сьöрсьöн-бöрсьöн шуöм;

· гласнöй да согласнöй шыяс да шыпасъяс;

· чорыд да небыд параа (гозъя) согласнöйяс;

· öти визьысь мöд визьö кывъяс вуджöдöм.

Кужны:

· пасйыны кывъясын парнöй согласнöй шыяслысь небыдлунсö и, е, ё, ю, я, ь шыпасъясöн;

· гижны чорыд парнöй согласнöйяс бöрын i, э шыпасъяс;

· гижны ф-п, х-к, ц-ч, да дз, дж,тш шыяса кывъяс;

· вуджöдны öти визьысь мöдö кывъяс: кывъяс, кöнi эм öти гласнöй шыпасысь артмöм слог; й, ь, шыпасъяса да йитчöм шыпасъяс (дз, дж, тш) кывъяс; куим орчча согласнöя кывъяс;

· юавны да торйöдны предмет, предметлысь тöдмöс да керöм-вöчöм нимъяс;

· гижны ыджыд шыпассянь пемöсъяслысь, каръяслысь, сиктъяслысь, миян республикалысь, уличаяслысь, юяслысь нимъяс;

· гижны торйöн кывбöр;

· пуктыны сёрникузя помö чут да юалан пас;

· гижны видзöдöмöн печатнöй шыпаса сёрникузяяс да текст (20-25 кыв) быдса кывъясöн да кывтэчасъясöн гижан сер боксянь колана ног;

· гижны кылöм серти тöдöмлун петкöдлан удж сёрникузяясысь да текст быдса кывъясöн да кывтэчасъясöн (30-35 кыв);

· гижны велöдысь отсöгöн (30-35 кывъя) текст серти юалöмъяс либö 3-4 юкöна пасйöдъяс (план) серти творчествоа удж;

· гижанногсö водзвыв видлалöм бöрын гижны öтвыв лöсьöдöм 5-6 сёрникузяа (20-25 кывъя) висьт;

· видлавны гижöда уджъяс петкöдлöм (образец) серти да ас кежын (мый оз лöсяв, мый оз ков гижны, мый содтыны тöдчанасö, мый йылысь гижны паськыдджыка). 

Коймöд классын тöмöмлунъяс да кужöмлунъяс.

Тöдны:

· кывлысь юкöнъяс: кыввуж, суффикс;

· кывсикасъяс: эмакыв, кывберд, морта нимвежтас, кадакыв, кывбöр;

· сёрникузяын юкöнъяс: сюрöса (подувпас да юöрпас) да сюрöстöм (содтана юкöдъяс).

Кужны:

· гижны кык дз-а кывъяс, орччöн кык öткодь небыд согласнöя кывъяс, орчча кык разнöй небыд согласнöя кывъяс, торйöдан ъ да ь пасъяса кывъяс, сложнöй эмакывъяс (индöмъяссö), кывбöра эмакывъяс;

· пуктыны юöртан, юалан да горöдан сёрникузяяс помö чут, юалан да горöдан пасъяс;

· видлавны кывсö фонетика боксянь: аддзыны слогъяс, висьтавны кымын шы да шыпас наын кылö да гижсьö, индыны гласнöйяс да согласнöйяс, чорыд да небыд гозъя согласнöйяс, чорыд да небыд гозтöм согласнöйяс, шытöм шыпасъяс;

· индыны кокньыд кывъясысь кыввуж да суффикс;

· тöдмавны, кутшöм кывсикасöн лоö кывйыс (эмакыв, кывберд, морта нимвежтас, кадакыв, кывбöр), эмакывлысь индыны лыд да вежлöг, кывбöр, морта нимвежтаслысь – кывбöр, кадакывлысь – лыд да кад;

· йитлыны сёрникузяын кывъяссö юалöмъяс отсöгöн, торйöдны сэтысь кывтэчасъяссö;

· видлавны сёрникузяяс синтаксис боксянь (тöдмавны сёрникузяыслысь сикассö), индыны сюрöса (подлежащöй да сказуемöй) да сюрöстöм (содтана) юкöдъяс;

· правилöяс вылö мыджсьöмöн висьтавны кывъяслысь гижанногсö;

· гижны кывтэчасъясöн видзöдöмöн (35-40 кыв) да кылöм серти (50-55 кыв);

· гижны пасйöдъяс (план) серти 60-70 кывъяс текст;

· гижны пасйöдъяс (план) серти öтвыв лöсьöдöм 40-50 кывъяс творчествоа удж;

· лыддьыны да видлавны ассьыныс, а сiдзжö орччöн пукалысь велöдчысьлысь уджсö текст серти либö сытöг;

· öтвыв корсявны да бырöдны творчествоа уджъясысь сёрни да гижанног боксянь тырмытöмторъяс.

Нёльöд классын тöмöмлунъяс да кужöмлунъяс.

Тöдны:

· признакъяссö да вежласьöмсö эмакывлысь, кывбердлысь, морта нимвежтаслысь, кадакывлысь;
· сёрникузяын öтсяма юкöдъяс;
· висьталан мог боксянь юöртан, юалан да чуксалан сёрникузяяс.
Кужны:

· гижны уджтасын индöм öтлаын да визь пыр гижсьысь кывбердъяс, кывбердъяскöд мед юкöн, морта нимвежтасъяскöд кывбöр, кадакыв кыввужйын й шыпас, кадакывъясын дч, тч, чч шыпасъяс, визь пыр гижсьысь кадакывъяс, кадакывъяскöд соссян кывторъяс;
·  пуктыны чутiк öтсяма юкöдъяс костö (а, но кывйитöдъяс дырий да натöг);

· видлавны кывъяс фонетика боксянь;

· индыны эмакывлысь лыд, морт (эм кö) да вежлöг; кывбердлысь (сулалöны кö эмакыв бöрвылын) лыд; морта нимвежтаслысь лыд, морт да вежлöг; кадакывлысь лыд, морт да кад;

· видлавны сёрникузяяс синтаксис боксянь;

· висьтавны кывъяслысь гижанногсö правилöясöн тöдчöдöмöн;

· гижны кывтэчасъясöн да 3-4 кывъяс сёрникузяясöн видзöдöмöн (списывание: 55-60 кыв) да кылöм серти (диктант: 70-75 кыв);

· дженьдöдны висьт пасйöдъяс серти либö донъявны сэтысь геройсö (80-90 кыв);

· велöдысь отсöгöн öтвыв лöсьöдны пасйöдъяс (план), а сiдзжö орччöн пукалысь велöдчысьлысь уджсö текст серти либö ас кежын;

· öтвыв корсьны да бырöдны творчества уджъясысь сёрни боксянь тырмытöмторъяс.

Коми кывйысь челядьлысь уджъяс донъялöм.
(Примитöма гимназияса ичöт классъяс велöдысьяслöн кафедраöн

 2006 вося август 30 лунö)

1. Диктант донъялöм.

«5» пуктыны, абу кö ни öти дзугöм либö 1 абу грубöй дзугöм.

«4» пуктыны, уджас кö эм 1-2 дзугöм орфографияысь да 2- пунктуацияысь либö 1 дзугöм орфографияысь да 3 –пунктуацияысь.

«3» пуктыны, эм кö 3-5 дзугöм орфографияысь да 2 пунктуацияысь.

Вариантъяс:

-3 дзугöм орфографияысь да 2-3- пунктуацияысь;

-4 дзугöм орфографияысь да 2 –пунктуацияысь;

-5 дзугöм орфографияысь да 1 –пунктуацияысь.

«2»пуктыны , эм кö 6 да унджык дзугöм орфографияысь.

Велöдчысьыс кö ачыс аддзöма да бырöдöма дзугöмсö, доныс оз чинтыссьы.

2. Грамматикаысь удж донъялöм.

«5» пуктыны, абу кö ни öти дзугöм.

«4» пуктыны, вöчöма кö уджыслöн 3\4.

«3» пуктыны, вöчöма кö уджыслöн 1\2.

«2» пуктыны, абу кö вöчöма джынсяыс унджыкыс.

3.Видзöдöмöн гижöм (списывайтöм) донъялöм.
	Отметка
	Позян öшыбка лыд

	
	2 класс
	3 класс
	4 класс

	«5»
	Öшыбкатöг. Позьö 1 графическöй недочет.
	Öшыбкатöг.
	Öшыбкатöг.

	«4»
	1-2 öшыбка и 1 исправление.
	1 öшыбка и 1 исправление.
	1 öшыбка и 1 исправление либö 2-3 исправление.

	«3»
	3 öшыбка и 1 исправление.
	2 öшыбка и 1 исправление.
	2 öшыбка и 1-2 исправление либö 1 öшыбка и 3-4 исправление.

	«2»
	4 öшыбка и 1-2 исправление.
	3 öшыбка и 1-2 исправление.
	3 öшыбка и 1-2 исправление.


Примечание. Челядьöс колö ошкыны ас уджысь öшыбкаяс аддзöмысь да найöс öкуратнöя бырöдöмысь.

   Видзöдöмöн гижöдас кö пыртöма грамматика уджъяс (индыны серникузя помъяс, гижны колана орфография и с.в.) , сэки уджыс донъявсьö диктант моз.

4.Кывъя диктант донъялöм.
Обьём: 2 класс—8-10 кыв

3 класс—10-12 кыв

              4 класс—12-15 кыв

	Отметка
	Позян öшыбка лыд

	«5»
	Öшыбкатöг

	«4»
	1 öшыбка и 1 исправление

	«3»
	2 öшыбка и 1 исправление

	«2»
	3-сянь 5 öшыбкаöдз


5.Изложение да сочинение   донъялöмыс босьтöма программаысь вежлавтöг.

1) Изложениеяс нуöдсьöны мöд классянь. Медкокньыд удж – юасьöмъяс вылö вочавидзöм. Текстас кыв лыдыс первой во джынйын – 30 кыв, мöд во джынйын -35 кыв, 3 классын – 60, а сэсся 70 кыв, 4 классын – 80 да 90 кыв.

Текстыскöд йитöдын велöдчысьяс корсюрö вöчöны содтöд удж: гижöны веськыд сёрнитöг, мöд морт нимсянь, кад вежöмöн, дженьдöдöмöн, геройсö донъялöмöн.

Уджъяссö донъялiгöн велöдысь видзöдö, эм-ö уджас заводитöм, шöр да пом, лöсялö-ö сiйö пасйöдыслы, сьöрсьöн-борсьöн-ö гижöма мöвпъяссö, абу-ö кольöма бокö кутшöмкö тöдчана мöвп, колана ног-ö йитöма öта-мöдыскöд сёрникузяяссö, абу-ö торкöма сёрникузяясас кывъясыслысь сьöрсьöн-бöрсьöн мунöмсö, коланаöсь-ö босьтöм кывъясыс, кужö-ö велöдчысьыс мыджсьыны велöдöмтор вылас.

Уджъяссö донъялiгöн пыдди пуктыны и стöч сёрни артмöдöм, и кывъяслысь гижанногсö торкöм.

«5» пуктыны пайсöдъяс серти, туйвизьсö торкавтöг, стöч кывъясöн да колана ног лöсьöдöм сёрникузяясысь, колана гижанногöн уджысь. Сёрни боксянь 1-2 неыджыд тырмытöмторйöн.

«4»-öн донъявны стöч кывъясöн гижöм удж, кöнi пасйöдъяс серти тырвыйö восьтöма сюрöссö, но эм уджас гижанногысь öти-кык дзугöм, а сёрни боксянь 3 гöгöр неыджыд тырмытöмтор.

«3» лöсялö пайсöдъясысь мыйтакö торъялана уджлы либö абу кö сэнi кутшöмкö колана мöвп, эмöсь лöсявтöм кывъяс, паныдасьлöны кывъяснас дзугöм сёрникузяяс (1-2), гижанногысь да пас пуктöмысь 4-5 дзугöм.

«2» пуктыны, велöдчысь кö абу вермöма гижны уджсö сёрни боксяньыс, а гижанногысь да пас пуктöмысь вöчöма сэнi 5-ысь унджык дзугöм.

Велöдчысь, кодi босьтас «2», лöсялана кадö лыддьö текстсö ас кежас некымынысь да гижö уджсö выльысь, журналö пасйыны бöръя уджыслысь донсö.

2) Лöсьöдöм гижöд (сочинение).

Гижтöдзыс челядь лöсьöдöны пасйöдъяс, бöрйöны колана кывтэчасъяс да серникузяяс, ассьыныс висьталöны пасйöдъяс сертиыс, тöдмасьöны кывъяс гижанногöн да с.в.

Ковмас кö, уджсö велöдчысьяс водзвыв лöсьöдöны гортас либö гижтöдзыс, торъя мöвпъяссö, сёрникузяяссö, кывтэчасъяссö пасъялöны мöд тетрадьö либö лист бокö.

Колö нуöдны уроклöн кутшöмкö юкöнын грамматикаысь либö гижанногысь велöдöм темакöд йитчöм неыджыд асшöр уджъяс.

4 классын корсюрö лöсьöдöм гижöдас пыртöны 3-4 сёрникузяа серпаса гижöд либö орччöдöм (сравнение) либö донъялöм.

2 классын кыв лыдыс татшöм уджас ылöссö перво во джынйын – 25 кыв, мöд во джынйын – 30 кыв, 3 классын – 40, а сэсся – 50 кыв, 4 классын – 60 да 70 кыв. Уджас кö кыв лыдыс этшаджык, но юрнимсö велöдчысь восьтöма бура, стöч кывъясöн да колана ног лöсьöдöм сёрникузяясöн, сылöн донын оз чин.

«5» пуктыны сэтшöм уджысь, кöнi бура тöдчöны заводитöм, шöр да пом; колана ног да стöч (мича) кывъясöн гижöма мöвпъяссö да сёрникузяяссö, бура йитлöма найöс öта-мöдыскöд. Сёрни боксянь тырмытöмторйыс абу кö унджык куимысь, а гижанногысь сöмын öти дзугöм.

«4» пуктыны стöча восьтöм юрнимысь, но жебджыка гижöм уджысь.  Сёрни боксянь 3-4 тырмытöмтор, гижанногын да пунктуация пасöн вöдитчöмын эм 1-2 дзугöм.

«3» лöсялö юрним серти гижöм уджлы, но сэтчö абу пыртöма тöдчана мöвп либö тöркöма лоöмтойыслысь сьöрсьöн-бöрсьöн мунöмсö. Сёрникузяясыс кыв боксяньын гöльöсь, йитчöмаöсь öти сямöн. Сёрни боксянь эм 4-5 тырмытöмтор, гижанногын да пасöн вöдитчöмын – 3-5 дзугöм.

«2» творчествоа уджысь оз ков пуктыны, мед кöть сэнi уна дзугöм да тырмытöмтор. Гортас содтöд уджъяс вöчöм бöрын велöдчысь сiйöс гижö выльысь.

Примечание. Велöдысь, аслас видзöдлöм серти, вермö уджсö донъявны 1 либö 2 (серни да грамота боксянь) отметкаöн.

6.Öшыбкаяс да недочетъяс классифицируйтöм.

Öшыбкаöн (торксьöмöн) лыддьыны:

· орфографияысь велöдöмтор вылö торксьöм;

· пунктуацияысь велöдöмтор вылö торксьöм;

· изложениеын авторлöн гижöдысь вешйöмыс кö торкö гижöдыслысь вежöртассö;

· изложениеын кö воштöма шöр юкöнсö, медколана лоöмторсö;

· кывъяссö кö пыртöма лöсявтöм вежöртасын.

Оз лыддьыссьы öшыбкаöн (лоö недочетöн):
· сёрникузя помас кö абу чутыс, а мöд сёрникузяыс гижöма ыджыд шыпассянь;

· абу «гöрд» строкаыс;

· велöдтöмтор вылö торксьöм;

· вежöртассö торктöг оти кывсö мöдöн öтчыдысь вежöм;

· вуджöдiгöн кыввужйысь согласнöй торйöдöм, абу кö торкöма слог серти вуджöдöм.

Öти öшыбкаöн лыддьыссьö:

· пунктуацияысь кык öткодь торксьöм;

· öти кывйын öткодь торксьöм («чеччы» кывсö кыкысь гижöма «чечы»);

· кык абу грубöй торксьöм;

Абу грубöй öшыбкаяс:
· кывйын öти шыпас кыкысь гижöм (каань);

· кык вуджöдiгöн öти юкöнсö гижöма, а мöдсö воштöма;

· сёрникузяын öти и сiйö жö кывсö гижöма кыкысь;

кывйыс кö паныдасьлö некымынысь, а öтиысяс эм торкöм (öтиысь гижöма «канпи», а мöдысьсö «каньпи»
Материально-техническое обеспечение  
1 класс.

Полякова Э.И. Анбур.-Сыкт.:Коми небöг лэдзанін, 2010.

Полякова Э.И. Пропись: 3 юкöна.-Сыкт.: Коми небöг лэдзанін, 2010.

Полякова Э.И. Öшкамöшка: ыддьысян небöг.-Сыкт.: Коми небöг лэдзанін, 2001.

2 класс. 

Полякова Э.И. Коми кыв.- Сыкт.: Коми небöг лэдзанін, 2009.

3 класс.

Прокушева Т.И. Коми кыв.- Сыкт.: Издательство «Анбур», 2007.

4 класс.

Полякова Э.И. Прокушева Т.И. Коми кыв.-Сыкт.: Изд. «Анбур», 2010. 

Примечание. Челядь велöдчöны важмöм небöгöн, сы вöсна мый выльысь лэдзлöмыс абу.
Проектор.

Экран.

Ноутбук.

